
Халықтық психология – психика мен мінез – құлықтың қанға «сіңген», тез 
өзгеріп, не не жоғалып кетпейтін ұлттық бітісі, мезгіл мөлшерімен алғанда ұзақ 
дəуірдің жемісі. 
Халықтық психология – адамдардың қоғамдық жəне жеке тəжірибесінен, 
өмірдегі пайымдауларынан туындайтын қарапайым психологиялық білімдердің 
жүйесі. Бұл – адам мінез – құлқының көптеген жақтарын қамтып, белгілі 
этностың өзіне тəн психикасы жөнінде біршама мəнді мағлұматтар беретін ілім 
– білімдердің жүйесі. Əйтсе де, бұлар арнайы ғылыми жүйеге 
негізделмегендіктен, жеке тұлғамен этнос психологиясын ажыратуға жөнді 
жарай бермейді. Мұндай жағдайда біз тек ғылыми психологияның деректеріне 
сүйенеміз. Халықтық психологияның теориялық мəселелрін зерттеумен 
этнографиямен астарласа дамыған этнопсихология атты ғылым  саласы 
шұғылданады.



 Этнопсихология – əрбір халықтың рухани əрекетін (миф, 
фольклор, тіл, дəстүр, салт, əдет – ғұрып, діл, дін, т.б), жемісін сол 
халықтың психологиясын, сана – сезімін көрсететін негізгі 
өлшемдер деп есептейді. Этнопсихология жеке ғылым ретінде ХІХ 
ғасырдың орта шенінде Ресейде, кейінірек Батыс Еуропа елдерінде 
(Лацарус, Штейнталь, Вундт, т.б) пайда болды. Қазақ топырағында 
бұл мəселемен көбірек айналысқан Шоқан Уəлиханов еді. Оның     
еңбектерінде халық рухы дейтін ұғым жиі кездеседі. Мұны 
халықтық психология ұғымының синонимі деуге болады. Бұдан 
біртуар ғұлама ғалымның еуропалық этнопсихологтардың 
еңбектерінен біршама хабардар болғаны байқалады. 
Этнопсихология зертттейтін проблемалар (этностереотип, 
этноцентризм, ұлттық тұрпат, халық рухы, ұлттық намыс, ұлттық 
сана, дəстүрі  салт, т.б.) сан  алуан.



2.  Қазақтың  ұлттық мінез бітістері, олардың  
кейбір ерекшеліктері. 

Бұл – өте күрделі, əлі де толық зерттеліп, шешімін таппай келе жатқан 
мəселе. Осы жəйтті жақсы аңғарған Н. Назарбаев былай дейді: «Менің 
ойымша, қазақтардың қайталанбас этикалық, психологиялық əлемі əлі жете 
зерттелмей, зердленбей жатқан тылсым дүние».
Ғасырлар бойы көшіп – қонып жүрген халық өзі өмір сүрген ортаның 
əлеуметтік – экономикалық жағдайларына, мəдениеті мен тарихына, 
табиғатына орайлас жас буынға тəлім – тəрбие берудің айырықша талап – 
тілектерін дүниеге əкелді. Мəселен, бұлар жас адамның жұртқа танымал 
моральдық – психологиялық нормасын «сегіз қырлы, бір сырлы» делінетін 
қанатты нақыл сөздермен қисындады. Осынау аталы сөздің мəн – мағынасы 
мыналар еді: көшпелі мал шаруашылығын жете игенрі; еңбек сүйгіштікпен 
қиыншылыққа төзе білу; жаудан беті қайтпау;  сөз асылын қастерлеу; 
тапқырлық пен алғырлық, ат құлағында ойнау; ата салтын бұзбау (жасы 
үленді сыйлау, құдайы қонақтың меселін қайтармау, көрші хақын жемеу, т.б).



«Бұрынғы уақытта – деп 
жазды Ж. Аймауытов пен 
М. Əуезов» «Қазақтың 
өзгеше мінездері» деген 
мақаласында; - қазақ елі 
ұйымшыл, ері жауынгер, биі 
əділ, намысқор, адамы ірі, 
бітімді, қайратты,  ел болған 
екен. Досыммен достасып, 
жауыммен жауласуға 
табанды, қайғыра да, қуана 
да білетін халық екен» -  



Əрине, патшалық отарлау мен большевиктік империялық саясат тудырған 
ұнамсыз қасиеттердің біразы бізде қазір де баршылық. Қанымызға əбден 
«сіңіп» жағымпаздық пен жалтақтық, даңғазалық пен күншілдік, 
арызқойлық пен жалақорлық, бойкүездік пен салғырттық, жалқаулық пен 
шалағайлық, т.б. Осы секілді келеңсіз қасиеттер əлі күнге дейін 
алдымызға оралып, заман талабына бейімделуге бөгет болып отыр. 
Əсіресе, Кеңес өкіметі жылдарында ұлттық мінезімізге дінсіздік, спирттік 
ішімдікке əуестік, келеңсіз тіршілікке құмарлық, бақталастық, т.б. (бұлар 
бұрын – соңды қазақтың түсіне де кірмеген мерез қасиеттер еді)  осы 
сияқты жағымсыз қасиеттер келіп қосылды. Бізде бұдан басқа еліктеп – 
солықтаулар (батысшылдық, ермелік, еліктеушілік, желөкпелік, т.б.) жетіп 
артылады. Бұл жəйт еңсемізді көтертпей, құлдық психологияның 
шырмауынан шығуға кесірін тигізіп – ақ келе жатқанын естен 
шығармауымыз қажет.
Қазапқ тхалқы сонау есте жоқ заманнан өзінің қадір – қасиеттерін 
қызғыштай қоғап, көздің қарашығындай сақтап, бұған шаң жуытпай, өз 
ұрпағын ауыздандарып келген ел. Сондықтан да қазіргі ұрпақ осынау 
ұлттық қасиеттерімізді ерекше қастерлеп, мақтан тұтып, жас өскіндер осы 
рухта тəрбиеленуге тиіс.



3. Ұлттық мінездің нышандары

Сөздің жалпылама мағынасын алып қарағанда, 
адамның мінезі дегенді — адамның тəртібі мен 
қылықтарына əсер ететін, оның тек өзіне тəн, айқын 
көрініс беретін психологиялық нышандары деп 
түсіну керек. Сөздің катаң мəнінде, мінез адамның 
еркі мен бағыттарында көрініс беретін, оның 
тұлғасының психикалық құрылымы ретінде 
айқындалады.
Жеке адамның мінезі ол өмір сүріп 
отырған əлеуметтік топтың мінезіне ұқсас болады, 
немесе керісінше, жеке адамның мінездерінен 
əлеуметтік топтың мінезі көрініс береді.
Өзінің ұзаққа созылған қалыптасу 
жолында қазақтар  да өзге халықтар сияқты қадір 
тұтуға жарайтын ұлттық психологиялық кешендерді 
бойына сіңіріп келді.



Қазақтарға тəн ұлттық мінездің кейбір нышандары:

Жауынгерлік мінез. 
Тарихтың  əр  кезеңінде  казіргі  Қазақстан  жерін мекендеген  
тайпалар  мен  халықтардың  бəрінің де қызуқанды, қырағы  
жауынгер  болғаны  белгілі. Сондықтан олар  орасан  мол  
аумақты  иемденіп, ғасырлар  бойы  ұстап тұрды. Қазақ  
халқының  арғы  тегі — түркі  тектес тайпалардың  тарихта  
Еуразияның  ұлан-ғайыр  даласын бағындырып,  мұхиттан  
мұхитқа дейінгі  аралықта  азулы мемлекеттер  құрғаны  
белгілі.  Қазақ халқы өзгеге бағынбайтын  жауынгерлік  
мінезін  Екінші дүниежүзілік соғыс   кезінде  де  көрсетті . Ол 
жөнінде фашистік идеологтар өздерінің "Шығыс 
жоспарында" атап көрсетті.



Кеңпейілділік (бауырмалдық, мейірбандық) — 
қазақтарда туған жерінің кеңдігі, оның табиғатының 
қаталдығы жəне малшылық кəсіппен айналысу 
факторларының əсерінен пайда болған мінез. 
Қазақтың кеңпейілділігін қазақ жеріне келіп 
коныстанған өзге ұлт өкілдерінің бəрі жəне көптеген 
зерттеушілер ризашылықпен атайды.
Бұлардан басқа қазақ халқының ұлттық 
мінездеріндегі жағымды нышандардың елеулілеріне 
— мəрттік, жомарттық,
конақжайлық, балажандық, аңқаулық жатады.



НАЗАРЛАРЫҢЫЗҒА РАХМЕТ!!!


